
COVID-19aren krisia dela medio

EROSKI-K ETA UAGN-EK HITZARMEN BAT EGIN DUTE
NAFARROAKO PRODUKTUAK SALTZEKO, OHIKO
SALMENTA KANALA GALDU DUTENEN KASUAN

e Bi erakundeek elkarrekin Nafarroako lehen sektoreari lagunduko diote.
Hala, Nafarroan dituen dendetan salduko ditu EROSKIk soberakinak

¢ EROSKIk eta UAGNek hitzarmen bat egin dute nafar nekazarien
elikagaien salmenta sustatu eta hobetzeko

¢ EROSKIk Nafarroako 200 bat ekoizle txikiren 2.000 produktutik gora
saltzen du, eta 50 milioi euro baino gehiagoren erosketak egiten dizkie

Irufiea, 2020ko maiatzaren 5a.- EROSKIk eta UAGN Nafarroako Nekazari eta
Abeltzainen Batasunak hitzartu dute elkarri lagunduko diotela Nafarroako
produktuak merkaturatzen, COVID-19aren krisiagatik dagoen osasun alerta dela-
eta beren salmenta kanala galdu dutenen kasuan (errestaurazioa,
kolektibitateak...).

Bi erakundeak konprometitzen dira hornitzaileak dinamizatzeko jarduerak
gauzatzeko, ezohiko egoera honetan HORECA kanala itxi zaienen kasuan. Helburua
da salmenta bideak erraztea EROSKIren bitartez. Horretaz gainera, Nafarroan
kanpainan diren produktuen ekoizpenaren eta komertzializazioaren inguruan
informazioa emango diote elkarri, salmenta arazoak izan ditzaketenen kasuan;
besteren artean, esparragoak, orburuak, piperrak, aratxekiak, ardikiak, gaztak eta
ardoa.

"Hitzarmen honen bitartez, lehen sektoreari laguntzea da asmoa, krisiak nabarmen
kalte egin baitio. Izan ere, EROSKIren izaeran dago tokiko ekoizleei laguntzea.
Hala, hitzarmen honekin, bi erakundeek estrategiak bateratu ditugu Nafarroako
produktuen komertzializazioan eta promozioan, eta sinergiak bilatu, bi erakundeek
baititugu ardatz Osasuna eta Jasangarritasuna”, esan du EROSKIren Tokiko
Produktuetarako zuzendari komertzialak, Asun Bastidak.

"UAGNek elikagai katearen oreka zaindu nahi du, eta nekazaritzako produktuen
bidezko komertzializazioa bermatu, ekoizleak errespetatuz eta sektorearen
jasangarritasun ekonomikoa indartuz. Horrelako akordioak onuragarriak dira,
lankidetza sareak sorrarazten laguntzen dutelako berehalako neurri arinekin, eta,

hala, krisi honek ekonomian duen eragin ezkorra gutxitu dezakegu", azaldu du
UAGNeko presidenteak, Felix Bariainek.

Bi entitateek komunikazio harremanak ere sendotu nahi dituzte luzera begira,
elkarrekin kanal bat irekita. Etorkizunean batera arituta efikazagoak izango dira,
eta horrek hobekuntza ekarriko dio Nafarroako nekazaritzako elikagai produktuei.
Alde horretatik, ekintza berriak jarriko dituzte martxan nekazari-abeltzainen

ekoizpen ehuna lehiakorragoa izateko.
UAGNI buruz

Nafarroako Nekazari eta Abeltzainen Batasuna da UAGN. Nekazaritzako erakunde
profesionala, plurala eta independentea, erreferentziazkoa WNafarroako Foru
Erkidegoan, zeinaren helburua baita Nafarroako landa mundua errespetatzea eta
defendatzea, bertan bizi diren eta hura sustatzen duten profesionalak barne. Haren
helburuetan dira Nafarroako nekazaritzako elikagai produktuak dinamizatzea,
nekazarien eta abeltzainen diru sarrerak hobetzea eta nekazaritza bera babestea.
Azken batean, nekazaritza eredu jasangarri, ekonomiko eta sozial baten ikuspegitik

eta ingurumena sustatuz landa eremuari eustea.
EROSKIk Nafarroako lehen sektoreari laguntzen dio

EROSKIk konpromisoa hartua du bere denden inguruneko elikagaiak
merkaturatzeko. Horretarako, lehen sektore jasangarriago bat bultzatzen du, eta
ekoizpen ehunaren dibertsitate maila handiari eusten dio. Nafarroan, nekazaritzako
elikagaien 200 ekoizle txikirekin dihardu kooperatibak 2.000 produktu baino
gehiago saltzen. 50 milioiren erosketak egiten dizkie epe erdiko eta luzeko
akordioen bitartez, eta horrek egonkortasuna dakarkio nekazaritzako elikagaien
sektore jasangarri eta oso dibertsifikatu bati.

Kooperatiba izaera duen lehen banatzailea da EROSKI, eta liderra Nafarroako
elikagaien banaketan. 112 saltokiko sare komertziala du Foru Erkidegoan; besteren
artean, hipermerkatu eta supermerkatu propio nahiz frankiziatuak, eta
dibertsifikazio dendak; horietaz gain, 'on line' supermerkatua ere badu; alde
horretatik, bakarra da erosketak Nafarroako edozein etxetara eraman ditzakeena.

EROSKI
Komunikazio Korporatiboko zuzendaria Tel: 946 211 214 comunicacion@eroski.es

EROSKI — PRENTSA BULEGOA
CONSEJEROS DEL NORTE
JOANA G. LANDAZABAL

EDURNE IzQUIERDO

Tel: 944 158 642 Online prentsa aretoa




UAGN </ & | EROSKI

Union de Agricultores y Ganaderos de Navarra

EROSKI
Komunikazio Korporatiboko zuzendaria Tel: 946 211 214 comunicacion@eroski.es

EROSKI — PRENTSA BULEGOA
CONSEJEROS DEL NORTE
JOANA G. LANDAZABAL

EDURNE IZQUIERDO

Tel: 944 158 642 Online prentsa aretoa




